
				এই পাতাটির মুদ্রণ সংশোধন করা প্রয়োজন। 
ulDS g BB DDBDD DBBSS DD DBBS i DDBDB DBBBBD DDBD কাটাইয়া দিবে-কীৰ্ত্তনের মত আর কি আছে জগতে দি সোণার মত নাম বলিয়া সুবর্ণ যার নাম, তার কথা অবশ্য আলাদা। তবে নন্দর কল্পনার চিরন্তনী রাধার সঙ্গে ভাবভঙ্গি চালচলন কোনদিক দিয়াই সুবর্ণের মিল নাই বলিয়া নন্দর বড় আপশোষ । কথা সুর ভাব ও আবেগ এই সব নিয়া যে কীৰ্ত্তন, নন্দর মনে সত্যসত্যই তার একটা মূৰ্ত্তি আছে, কখনও স্পষ্ট দেখিতে পায় কখনও আবছা হইয়া যায় ; সুবর্ণের সঙ্গে কতকটা মিল আছে মুক্তিটির, কিন্তু সে মিল কোন কাজের মিল নয়, তার কোন দাম নাই। নন্দর রূপধারা কীৰ্ত্তন বিজনে বসিয়া মালা গাথে, ফুল গাছের পাতাটি খসিয়া পড়ার শব্দে চকিত হইয়া ওঠে, উৎসুক চােখে চাহিয়া থাকে, চুল আর আঁচল উড়াইয়া যমুনা নামক নদীর তীরে ( সহরের কয়েক মাইল উজানে গঙ্গার ধারে নন্দর একটি চেনা স্থানের সঙ্গে যার আশ্চৰ্য্য মিল আছে) ছুটিয়া যায়, ধূলায় সোণার অঙ্গ লুটাইয়া কঁাদে, অভিমানে মুখ ভার করিয়া থাকে, আরও কত কি করে । সুবৰ্ণকে নন্দ কোনদিন এসব করিতে দেখে নাই ।
মাঝে মাঝে এখানে ওখানে দীননাথ দলবলসহ কীৰ্ত্তন গাহিতে যায়, নন্দও সঙ্গে যায় । কোনদিন গুরু আসার জমায়, কোনদিন শিষ্য । সাধারণ জীবনে নন্দ ভীরু ও লাজুক, চোখ তুলিয়া লোকের সঙ্গে কথা বলিতে পারে না, কিন্তু কীৰ্ত্তনের আসরে শ্রোতাদের মধ্যে আবেগ, রোমাঞ্চ ও শিহরণ বিতরণ করার করার সময় তার সবটুকু আড়ষ্ট ভােব কাটিয়া যায়, লাজ-ভয়ের চিহ্নও থাকে না । সৰ্ব্বাঙ্গের ভাবভঙ্গির মধ্যে শব্দে যা সম্পূৰ্ণ প্ৰকাশ করা গেল না, তারই অভিব্যক্তি দিবার চেষ্টাটা যেন আপনা হইতেই চলিতে থাকে। কীৰ্ত্তনের কথায় হঠাৎ রাধিকার লজ্জা পাওয়ার সময় নন্দকে দেখিতে দেখিতে সত্যই মনে হয়। ভিজা কাপড়ে পরপুরুষের সামনে পড়িয়া গৃহস্থ বধু যেন নিজের মধ্যে নিজেই লুকাইতে চাহিতেছে, কাপড়টি এখানে ওখানে একটু টানিয়া না দিলেই নয়, কিন্তু আঁচলের তলা হইতে হাতটি বাহির করিতে যাওয়ায় হাতটিই তার লজ্জায় অবশ হইয়া গেল, মচকান ডালের মত মরিয়াই গেল নাকি

